
Кіріспе. Салауатты өмірдің талабына сәйкес тау саяхаты қазіргі кезде тұрақты сұранысқа ие.  Тау саяхатын экстремалды спортың бір түрі ретінде қарауға болады, өйткені бұл кезде үлкен физикалық жүктемемен қатар, сыртқы және ішкі ортаның жағымсыз факторлары да  адам ағзасына әсер етеді, кейде олар қайғылы оқиғаға немасе жарақатқа да әкеледі.

Тау саяхатының Қазахстан Республикасында қарқынды дамуы,  оған қажетті киімдернің  ассортименті мен сапасын арттыру саяхаттың табысты, қауіпсіз орындалуын қамтамасыз ететін кешенді іс-шаралардың  ішіндегі алдыңғы қатардағысы болады.

 Саяхатшылардың сапалы және қауіпсіз саяхатын, көпнесе, тұтыну қасиеті жоғары киімдерді қолдану қамтамасыз етеді. Таулы аймаққа сәйкес қоршаған ортаның  жағдайы, саяхат кезінде орындалатын техникалық тәсілдер киімде ерекше сапалық көрсеткіштер болуын талаптайды. Осыған орай, киімге әсер етерін сыртқы және ішкі факторлардың құрылымдарын талдау арқылы олардың тау жағдайында адамға жағымсыз әсерін азайту жолын табуға болады. Бұлардың ішінде қолданылатын киімнің тұтыну сапасын жақсартуға арналған іс-шаралардың маңызы үлкен.  

 Қазіргі кезде белсенді демалысқа арналған киімдердің түрлері көп, бірақ олардың бәрі таудағы қоршаған ортаның жағдайындағы ерекшеліктерді ескере бермейді. Тұтынушылармен жүргізілген сауалнама нәтижесі де қолданыстағы киімдердің талапқа сай еместігін, олардың тауға шығудағы жүктемелерне төзе алмай тез тозуын, киімді жобалау кезінде олардың пакетіндегі материалдардың, тігістерінің төзімділігін ескерудің жетімсіздігін көрсетіп берді [1,2].

Тау саяхаты (оның ішінде альпинизм) спортшылары үшін сапалы, жоғары эргономикалық көрсеткіштерге ие киімдерді жасап шығаруда олардың пакетіндегі материалдардың қасиетіне көп байданысты. Осыған сәйкес тау спортшыларына арналған сырт кіимдерінің материалдарының пакетін, олардағы тігістерді жанжақты зерттеу актуалды мәселе екені айқын. 

Жұмыстың мақсаты тау саяқатшыларына арналған сырт киімдердің эргономикалық көрсеткіштері жоғары, қолдану кезінде кездесетін түрлі әсерлерді физикалық үлгілеу арқылы анықталатын,  тиімді материалдарының пакеттерін таңдау.

Зерттеу нысандар мен әдістері. Зерттеу нысаны ретінде тау саяхатшыларына арналған сырт киімдер пакеттері қаралады. Зерттеу зертханалық арнайы құрастырылған құрылғыларды қолдану әдістері болады. 

Нәтижелері және оны талдау. Арнайы тау саяхатшыларына арналған сыртқы киімдерге қойылатын талаптарға сәйкес сапа көрсеткіштерін айқындау мақсатында оларды қолдану жағдайлары талданып, тау сортшыларының орындайтын техникалық тәсілдерінің ерекшеліктері қарастырылды. 

Тау спорты  киімдеріне қойылатын талаптар негізінен тұтыну және техника-экономикалық талаптардан тұрады. Тұтыну талаптарының ішінде аса маңыздылары эргономикалық, эстетикалық  талаптар болады. Сапалы киімді шығару үшін бұл талаптарды қанағаттандыру жобалау - конструкциялау кезінен бастап ескеріледі. Бұл кезде: киімнің қауіпсіздікты қамтамасыз етуі үшін, оған ішкі және сыртқы факторлардың әсерлері зерттеліп анықталады; тау спортшыларына арналған киімдер ассортименттерінде қолданыстағы материалдардың қасиеттерін талдап, олардың қолданылу шартына ылайықты, бұйымның сапасын жақсартатындары анықталды.

Сапалы тау спорты киімдерін шығаруда көпнесе ескерусіз қалатын фактор, ол киімнің тозуға төзімділігі. Киім тозуға берік болуы қажетті. Киімнің тозуы - күрделі үрдіс. Ол көптеген: механикалық (үйкеліс, созылу - сығылу, мыжылу-майысу, созылып-бұралу және т.б,), физика-химиялық (қоршаған орта факторларының және адам ағзасының әсерлері), биологиялық әсерлермен орындалады.

Тозу сынының ішіндегі маңыздысы ол үйкеліс болады. Үйкелістің киімге әсері көп зерттелініп, оның киімді тоздыруын азайтуға бағытталған конструктивтік және технологиялық тәсілдер ұсынылған. 

Киімнің, оның ішінде тау спортына арналған киімдердің, таңбасы айнымалы көп әсерлі жүктемелерден тозуы толыққанды қарастырылмаған. Шыная жағдайда, киімді қолдану кезінде оған кезеңді жүктемелер әсер етіп, олар киім материалдарының шаршауына, тозып істен шығуына әкеледі. Осыған орай киім пакеттерінің, олардағы жіпен орындалған тігістің төзімділігін зерттеуге арналған бірнеше зертханалық құрылымдар жасалып зерттеулер орындалды [3,4,5]. Зертеу нәтижелері қолдану шартына сәйкес киімдердің пакетіндегі материалдардың тиімділерін таңдауға мүмкіндік берді. Тозуға төзімді пакеттерді киімге қолданардан бұрын олардың материалдарының әрқайсысының қасиеттері стандартты тәсілдермен зерттелді, содан кейін пакеттер құрастырылын жасалынған қондырғылармен зерттелді. Осылай тиімді пакет таңдалғаннан соң, оның қасиетінің қойылған талапқа сәйкестінін портативті қоршаған ортаның және киім асты кеңістіктегі факторларды үлгілеуге арналып орындалған қондырғымен жүзеге асырылды. 

Қортынды. Зерттеулер нәтижесінде келесі мәселелер орындалды:

· тау саяқатшылары киімдерінің материалдар пакетін құруға арналған  ғылыми және тәжрибелік тәсілдер талданып, зерттеу бағыттары нақтыланды;

· сыртқы және ішкі орта факторларының киім материалдар пакетіне әсерлерін физикалық үлгілеуге арналған эксперименталдық  құрылғылар орындалып,  физикалық жүктемеге төзімді пакеттер материалын  таңдау жолдары айқындалды.

· таңдалған материалдар пакетіне адам ағзасының, қоршаған ортаның факторларының әсерін, шыная жағдайда үлгілеуге мүмкіндік беретін портативті зертқаналық құрылғының көмегімен тексеріліп дәлелденді.

